
Члан 11. 
Иза члана 18. додаје се члан 18а. који гласи: 

"Члан 18а. 
(Застара) 

(1) Овлашћења Савјета у вези са повратом помоћи 
подлијежу року застаре од десет година. 

(2) Рок застаре из става (1) почиње тећи даном када је 
незаконита помоћ додијељена кориснику, као 
појединачна помоћ или у оквиру програма помоћи. Рок 
застаре прекида се било којом радњом коју Савјет или 
проведбено тијело, у складу са захтјевом Савјета, 
предузме у вези са незаконитом помоћи. Након сваког 
прекида, рок застаре почиње се рачунати изнова. 

(3) Свака државна помоћ у вези са којом је истекао рок 
застаре сматра се постојећом помоћи." 

Члан 12. 
У члану 19. став (4) се брише. 

Члан 13. 
Овај закон ступа на снагу осмог дана од дана 

објављивања у "Службеном гласнику БиХ". 

Парламентарне скупштине 

Небојша Радмановић, с. р. 

Предсједавајући 
Дома народа Парламентарне 

Na osnovu člana IV. 4. a) Ustava Bosne i Hercegovine, 
Parlamentarna skupština Bosne i Hercegovine, na 8. sjednici 
Predstavničkog doma, održanoj 15, 19. i 20. maja 2020. godine, i 
na 8. sjednici Doma naroda, održanoj 25. juna 2020. godine, 
usvojila je 

ZAKON 
O IZMJENAMA I DOPUNAMA ZAKONA O SISTEMU 

DRŽAVNE POMOĆI U BOSNI I HERCEGOVINI 

Član 1. 
U Zakonu o sistemu državne pomoći u Bosni i Hercegovini 

("Službeni glasnik BiH", broj 10/12) u članu 2. tač. b) i c) 
mijenjaju se i glase: 

"b) Postojeća državna pomoć je svaka državna pomoć 
koja je postojala prije formiranja Vijeća, odnosno 
programi državne pomoći i pojedinačna državna 
pomoć čija je primjena započela prije te se nastavila i 
nakon formiranja Vijeća, državna pomoć koja je 
odobrena u skladu s odredbama ovog zakona, pomoć 
koja se smatra postojećom državnom pomoći u skladu 
s članom 18a. stav (3) ovog zakona, te pomoć koja se 
smatra postojećom državnom pomoći jer je moguće 
ustanoviti da u trenutku kada je počela njena primjena 
nije predstavljala državnu pomoć, ali je kasnije postala 
pomoć zbog razvoja tržišne konkurencije, a nije 
izmijenjena. U slučaju kada određene mjere postanu 
državna pomoć radi liberalizacije neke djelatnosti na 
osnovu zakona Bosne i Hercegovine, takve se mjere ne 
smatraju postojećom državnom pomoći nakon datuma 
utvrđenog za provođenje liberalizacije; 

c) Pomoć male vrijednosti (de minimis pomoć) jeste 
pomoć koja se dodjeljuje jednom privrednom subjektu 
u skladu s članom 6a. ovog zakona;". 

Tačke d), e), f), i), j), k) i m) brišu se. 
Dosadašnje tač. g), h), l) i n) postaju tač. d), e), f) i g). 

Član 2. 
U članu 3. st. (4) i (5) mijenjaju se i glase: 

"(4) Program državne pomoći (shema), u smislu ovog zakona, 
podrazumijeva svaki akt na osnovu kojeg se mogu, bez 
potrebe za daljnjim provedbenim mjerama, dodjeljivati 
pojedinačne pomoći korisnicima koji su utvrđeni u aktu na 
općenit i apstraktan način, te svaki akt na osnovu kojeg se 
pomoć koja nije povezana s određenim projektom može 
dodijeliti jednom korisniku ili više njih na neodređeni period 
i/ili u neodređenom iznosu. 

(5) Pojedinačna državna pomoć, u smislu ovog zakona, jeste 
pomoć koja se ne dodjeljuje na osnovu programa pomoći i 
svaka pomoć koja podliježe obavezi prijave, a dodjeljuje se 
na osnovu programa pomoći." 

Član 3. 
U članu 4. stav (2) tačka c) mijenja se i glasi: 
"c) finansiranje infrastrukture javnim sredstvima, ako se 

korištenje te infrastrukture ne naplaćuje od njenih 
korisnika i ako ta infrastruktura nije namijenjena 
isključivo određenom privrednom subjektu, te ako je 
riječ o infrastrukturi koja se odnosi na djelatnosti koje, 
u skladu sa zakonskim propisima, nisu liberalizirane i 
otvorene za tržišnu konkurenciju." 

Član 4. 
U članu 5. stav (3) mijenja se i glasi: 

"(3) Državna pomoć dodijeljena suprotno članu 12. ovog zakona 
je nezakonita i podliježe povratu u skladu s odredbama člana 
18. ovog zakona." 

Član 5. 
Član 6. mijenja se i glasi: 

"Član 6. 
(Odobrena državna pomoć) 

(1) Odobrena državna pomoć je: 
a) pomoć koja ima socijalni karakter i koja se dodjeljuje 

pojedinačnim korisnicima bez diskriminacije u 
pogledu porijekla predmetnih proizvoda; 

b) pomoć za otklanjanje štete nastale zbog prirodnih 
nepogoda ili drugih vanrednih događaja ako je 
dodijeljena u skladu s propisima kojima se uređuje ova 
vrsta naknade štete i podzakonskim aktima iz člana 24. 
ovog zakona. 

(2) Državna pomoć može biti odobrena odlukom Vijeća, u 
skladu s članom 12. stav (3) ovog zakona, ako je riječ o: 
a) državnoj pomoći kojom se unapređuje ekonomski 

razvoj područja s neuobičajeno niskim životnim 
standardom ili velikom nezaposlenošću; 

b) državnoj pomoći koja je namijenjena provođenju 
projekata od posebnog interesa za Bosnu i 
Hercegovinu ili za otklanjanje ozbiljnih poremećaja u 
ekonomiji Bosne i Hercegovine; 

c) državnoj pomoći koja olakšava razvoj određenih 
ekonomskih djelatnosti ili određenih ekonomskih 
područja ako takva pomoć ne utiče negativno na 
trgovinske uslove u mjeri u kojoj bi to bilo suprotno 
međunarodnim sporazumima koje je Bosna i 
Hercegovina ratificirala; 

d) državnoj pomoći za unapređenje kulture i očuvanje 
baštine ako takva pomoć ne utiče na trgovinske uslove 
i tržišnu konkurenciju u mjeri u kojoj bi to bilo 
suprotno međunarodnim sporazumima koje je Bosna i 
Hercegovina ratificirala. 

(3) Državna pomoć može biti odobrena odlukom Vijeća, u 
skladu s članom 12. stav (3) ovog zakona, i kao naknada za 
obavljanje usluge od općeg ekonomskog interesa privrednim 
subjektima kojima je na osnovu posebnih ovlaštenja 

povjereno obavljanje usluga od općeg ekonomskog interesa 
ili utvrđeno isključivo pravo obavljanja određene 
ekonomske djelatnosti ako bi u slučaju nepostojanja takve 
naknade te osobe bile onemogućene u izvršavanju i 
provođenju povjerenih im zadataka, pod uslovom da 
državna pomoć predstavlja isključivo naknadu za obavljanje 
i izvršenje tih zadataka i da se time ne utiče na trgovinske 
uslove u mjeri u kojoj bi to bilo suprotno međunarodnim 
sporazumima koje je Bosna i Hercegovina ratificirala." 

Član 6. 
Iza člana 6. dodaje se član 6a. koji glasi: 

"Član 6a. 
(Pomoć male vrijednosti) 

(1) Pomoć male vrijednosti (de minimis pomoć) može se 
dodijeliti privrednim subjektima bez odobrenja Vijeća ako 
ispunjava uslove koji su uređeni pravilima za dodjelu 
pomoći male vrijednosti (de minimis pomoć). 

(2) Provedbena tijela uz odobrenje Vijeća usvajaju usklađene 
podzakonske akte kojima će se detaljnije urediti pravila za 
dodjelu pomoći male vrijednosti (de minimis pomoć) 
uzimajući u obzir odgovarajuća pravila o de minimis pomoći 
u EU." 

Član 7. 
U članu 10. iza stava (1) dodaje se novi stav (2) koji glasi: 

"(2) Vijeće, po službenoj dužnosti ili na osnovu pritužbi koje su 
podnijela pravna i/ili fizička lica koja za to imaju pravni i 
ekonomski interes, ispituje podatke o navodno nezakonitoj 
državnoj pomoći, odnosno pomoći koju nije odobrilo Vijeće 
iz bilo kojeg izvora, pri čemu je dužno od provedbenih tijela 
zatražiti mišljenje o toj inicijativi ili pritužbi, te provesti 
konsultacije u skladu s članom 14. st. (1) i (2) ovog zakona." 
Dosadašnji st. (2), (3), (4), (5) i (6) postaju st. (3), (4), (5), 

(6) i (7). 

Član 8. 
U članu 12. stav (3) tačka c) mijenja se i glasi: 
"c) utvrđuje da određena mjera ne predstavlja državnu 

pomoć u smislu ovog zakona,". 
Iza tačke c) dodaje se tačka d) koja glasi: 
"d) utvrđuje da predložena državna pomoć nije u skladu s 

ovim zakonom i ne može se odobriti (negativna odluka 
Vijeća)." 

U stavu (7) u prvoj rečenici iza riječi "Zakonom" briše se 
tačka i dodaju riječi: "i podzakonskim aktima donesenim u skladu 
s članom 24. ovog zakona." 

Iza stava (8) dodaju se st. (9) i (10) koji glase: 
"(9) Vijeće može opozvati odluku donesenu u skladu sa stavom 

(3) tač. a), b), c) i d) ovog člana ako utvrdi da se ta odluka 
zasnivala na netačnim podacima dostavljenim tokom 
postupka, a koji su presudno uticali na donošenje te odluke. 
Prije opoziva prethodne i donošenja nove odluke, Vijeće je 
dužno provesti ispitni postupak, u skladu s članom 10. stav 
(2) ovog zakona. 

(10) Prilikom donošenja odluka iz stava (3) ovog člana, Vijeće, 
ako ovim zakonom nije drukčije propisano, primjenjuje 
odredbe Zakona o upravnom postupku ("Službeni glasnik 
BiH", br. 29/02, 12/04, 88/07, 93/09, 41/13 i 53/16)." 

Član 9. 
U članu 15. iza stava (3) dodaje se stav (4) koji glasi: 

"(4) Davalac državne pomoći može pravovremeno povući 
zahtjev za odobrenje državne pomoći u postupku prethodne 
kontrole prije nego što Vijeće donese odluku u skladu s 
članom 12. stav (3) ovog zakona." 

Član 10. 
U članu 18. stav (1) mijenja se i glasi: 

"(1) Kada u slučaju nezakonito dodijeljene državne pomoći 
donese negativnu odluku iz člana 12. stav (3) tačka d) ovog 
zakona, Vijeće utvrđuje obavezu davaocu državne pomoći 
da preduzme mjere za povrat te nezakonito dodijeljene 
pomoći od korisnika. Iznos pomoći koji se treba vratiti u 
skladu s odlukom Vijeća uključuje iskorišteni iznos državne 
pomoći uvećan za zateznu kamatu. Kamata se naplaćuje 
počevši od dana kada je nezakonita pomoć data na korištenje 
do dana povrata njenog iznosa." 
U stavu (3) druga rečenica mijenja se i glasi: 
"Ako davalac državne pomoći ne otkloni nepravilnosti, 

Vijeće donosi negativnu odluku iz člana 12. stav (3) tačka d) ovog 
zakona i utvrđuje obavezu povrata iznosa dodijeljene državne 
pomoći od korisnika u visini utvrđenih nepravilnosti, uvećanom za 
iznos zateznih kamata koje teku od dana kada su se utvrđene 
nepravilnosti pojavile do dana povrata njenog iznosa." 

Član 11. 
Iza člana 18. dodaje se član 18a. koji glasi: 

"Član 18a. 
(Zastara) 

(1) Ovlaštenja Vijeća u vezi s povratom pomoći podliježu roku 
zastare od deset godina. 

(2) Rok zastare iz stava (1) počinje teći danom kada je 
nezakonita pomoć dodijeljena korisniku kao pojedinačna 
pomoć ili u okviru programa pomoći. Rok zastare prekida se 
bilo kojom radnjom koju Vijeće ili provedbeno tijelo, u 
skladu sa zahtjevom Vijeća, preduzme u vezi s nezakonitom 
pomoći. Nakon svakog prekida, rok zastare počinje se 
računati iznova. 

(3) Svaka državna pomoć u vezi s kojom je istekao rok zastare 
smatra se postojećom pomoći." 

Član 12. 
U članu 19. stav (4) briše se. 

Član 13. 
Ovaj zakon stupa na snagu osmog dana od dana 

objavljivanja u "Službenom glasniku BiH". 

Broj 01,02-02-1-1694/19 
25. juna 2020. godine 

Sarajevo 
Predsjedavajući 

Predstavničkog doma 
Parlamentarne skupštine BiH 
Nebojša Radmanović, s. r.

Predsjedavajući 
Doma naroda 

Parlamentarne skupštine BiH 
Dr. Dragan Čović, s. r.

 
 

Na temelju članka IV.4.a) Ustava Bosne i Hercegovine, 
Parlamentarna skupština Bosne i Hercegovine, na 8. sjednici 
Zastupničkog doma, održanoj 15., 19. i 20. svibnja 2020. godine, i 
na 8. sjednici Doma naroda, održanoj 25. lipnja 2020. godine, 
usvojila je 

ZAKON 
O IZMJENAMA I DOPUNAMA ZAKONA O SUSTAVU 

DRŽAVNE POTPORE U BOSNI I HERCEGOVINI 

Članak 1. 
U Zakonu o sustavu državne potpore u Bosni i Hercegovini 

("Službeni glasnik BiH", broj 10/12) u članku 2. toč. b) i c) 
mijenjaju se i glase: 

"b) postojeća državna potpora je svaka državna potpora 
koja je postojala prije formiranja Vijeća, odnosno 
programi državne potpore i pojedinačna državna 
potpora čija je primjena započela prije te se nastavila i 
nakon formiranja Vijeća, državna potpora koja je 
odobrena sukladno odredbama ovoga Zakona, potpora 


